
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR CAKTIMIN E DISA QENDRAVE TË VOTIMIT NË NDËRTESA PRIVATE, PËR ZGJEDHJET PËR KUVEND, TË DATËS 18 QERSHOR 2017
Komisioni Qendror i Zgjedhjeve, në mbledhjen e datës 15.05.2017, me pjesëmarrjen e: 

shqyrtoi çështjen me:

OBJEKT:
Caktimin e disa qendrave të votimit në ndërtesa private, për zgjedhjet për Kuvend të datës 18 Qershor 2017.

BAZA LIGJORE: 
Neni 23, pika 1, gërma "a", e Ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve,

V E R E N 
Komisioni Qendror i Zgjedhjeve, në mbledhjen e datës 06.05.2017, la detyrë verifikimin/riverifikimin  në terren, për QV 1360, 1360/1, 1361, 1361/1 Bashkia Durrës, QV 4589 Bashkia Himarë, QV 1722 Dhe 1722/1 Bashkia Tiranë, QV nr. 2198 Bashkia Rrogozhinë. 
Bashkia Tiranë, me shkresën nr. 2600 prot., datë 06.05.2017, kërkon që KQZ të shqyrtojë propozimin e caktimit të QV 1538, Kashar, në ambientin Vait Hoxha. Për shkak të një gabimi teknik, kjo QV, e përfshirë në formularin tip me përcaktimin e llojit të objektit “privat”, nuk i ishte propozuar KQZ-së për të miratuar venndodhjen e propozuar në ambient privat, sipas kërkesave të ligjit.   
Propozimi i paraqitur, argumenton se në pamundësi objektive për të caktuar QV 1538 në ambient publik, në zonën e qendrës së votimit dhe në zona QV fqinjë, propozohet ambienti privat në pronësi të z. Vait Hoxha, i cili plotëson kriteret e nenit 93 të Kodit Zgjedhor, ndodhet në qendrë të zonës së QV, ka sipërfaqe 99 m2.
PËR KËTO ARSYE

Komisioni Qendror i Zgjedhjeve, bazuar në nenin 23, pika 1, gërma "a", neni 93, pika 2, gërma “a” të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar,  Udhëzimin nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”, 
V E N D O S I :
1. Caktimin e disa qendrave te votimit në ndërtesa private, sipas lidhjes Nr.1, bashkëngjitur këtij vendimi.

2. Kryetarët e Bashkive të afishojë menjëherë listat e zgjedhësve në vendndodhjet e qendrave të votimit, caktuar me këtë vendim.

3. Ky vendim hyn në fuqi menjëherë.

